
Қазақстан Республикасы
Парламентінің Мәжілісі

«Қазақстан Республикасы мен Халықаралық Валюта Қоры арасындағы Кавказ, Орталық Азия және Моңғолия үшін әлеуетті дамытудың
өңірлік орталығына қатысты өзара түсіністік жөніндегі 
меморандумды ратификациялау туралы»
Қазақстан Республикасы Заңының жобасына
ТҮСІНДІРМЕ ЖАЗБА

«Қазақстан Республикасы мен Халықаралық Валюта Қоры арасындағы Кавказ, Орталық Азия және Моңғолия үшін әлеуетті дамытудың өңірлік орталығына қатысты өзара түсіністік жөніндегі меморандумды ратификациялау туралы» Қазақстан Республикасы Заңының жобасы (бұдан әрі - Заң жобасы) «Қазақстан Республикасының халықаралық шарттары туралы» Қазақстан Республикасы Заңының 11-бабының 2) тармақшасына сәйкес әзірленді.
Кавказ, Орталық Азия және Моңғолия үшін әлеуетті дамытудың өңірлік орталығының (бұдан әрі – Өңірлік орталық) қызметі бенефициар елдерге (Қазақстан, Армения, Әзірбайжан, Грузия, Қырғызстан, Моңғолия, Тәжікстан, Түрікменстан, Өзбекстан) мықты институттар құруға және тұрақты өсуге ықпал етуге негізделген экономикалық саясатты әзірлеу және жүргізу үшін біліктілікті арттыруға жәрдемдесуге бағытталған. Бұдан басқа, Өңірлік орталықтың бағдарламалары макроэкономикалық талдау, ақша-кредит және бюджет саясаты, қаржылық реттеу мен қадағалау, макроэкономикалық статистика мәселелері бойынша Қазақстан Республикасы мемлекеттік органдары қызметкерлерінің кәсіби дағдыларын дамытуға және кәсіби құзыретін арттыруға ықпал ететін болады. Өңірлік орталық Кавказ, Орталық Азия және Моңғолия өңірінің елдері арасында білім мен тәжірибе алмасу алаңына айналады және одан әрі өңірлік интеграцияға және екіжақты және көпжақты ынтымақтастықты кеңейтуге оң әсер етеді.
«Қазақстан Республикасының халықаралық шарттары туралы» Қазақстан Республикасы Заңының 11-бабының 2) тармақшасына сәйкес, егер халықаралық шартта ҚР заңдарында қамтылғандардан өзгеше қағидалар белгіленсе, онда халықаралық шарт ратификациялауға жатады.
Меморандум Әлеуетті дамытудың өңірлік орталығына және оның қызметкерлеріне ХВҚ Келісімі баптарының IX-бабында көзделген иммунитеттер мен артықшылықтарға («Кейбір халықаралық ұйымдардың жарғылық құжаттарын ратификациялау туралы» 2004 жылғы 9 шілдедегі Қазақстан Республикасының Заңымен ратификацияланған ХВҚ-ның жарғылық құжаты) қосымша иммунитеттер мен артықшылықтар беруді көздейді. Меморандумның 7-бабымен мынадай иммунитеттер мен артықшылықтар көзделген:
· Өңірлік орталық үй-жайларына қол сұғылмаушылық;
· Өңірлік орталықты және оның қызметкерлерін басып кіруден немесе залалдан қорғау және Өңірлік орталықта құқық тәртібін бұзудың алдын алу;
· ХВҚ-ны, оның активтерін, кірісі мен мүлкін кедендік баждардан, сондай-ақ ХВҚ ресми пайдалану үшін әкелінетін немесе әкетілетін заттарға қатысты әкелуге және әкетуге тыйым салулар мен шектеулерден босату;
· Өңірлік орталық қызметкерлері (Директор, халықаралық негізде жалданған тұрақты кеңесшілер тобы, болу елінде жалданған қызметкерлер тобы және қысқа мерзімді сарапшылар) мен ХВҚ штаб-пәтерлеріндегі және шетелде орналасқан, оның ішінде азаматтығына қарамастан, Қазақстанда миссиямен немесе жолай жүрген лауазымды адамдары, ХВҚ мұндай иммунитеттен тікелей бас тартқан жағдайларды қоспағанда, өзінің ресми міндеттерін орындау кезіндегі іс-әрекеттерге қатысты юрисдикциядан иммунитет;
· Өңірлік орталық қызметкерлерін (Директор, халықаралық негізде жалданған тұрақты кеңесшілер тобы, болу елінде жалданған қызметкерлер тобы және қысқа мерзімді сарапшылар) ХВҚ жүргізетін жалақылар мен төлемдерге қатысты салықтар мен өзге де аударымдарды, сондай-ақ міндетті әлеуметтік медициналық сақтандыруға жарналар, міндетті зейнетақы жарналары сияқты міндетті аударымдарды төлеуден босату. 
· валюта айырбастауға қатысты артықшылықтар (Қазақстан азаматтарын қоспағанда);
· асырауындағы адамдарға және үй персоналына (Қазақстан азаматтарын қоспағанда) қолданылатын репатриациялау жөніндегі жеңілдіктер; 
· көшіп келу бойынша шектеулерден босату (Қазақстан азаматтарын қоспағанда).
Заң жобасын қабылдау Өңірлік орталыққа қатысты халықаралық қаржы ұйымдары мен олардың қызметкерлерінің Қазақстан аумағында болуының қолданыстағы тәртібіндегі өзгерістерді ратификациялауға мүмкіндік береді.
Заң жобасын қабылдау, сондай-ақ Өңірлік орталық қызметкерлерінің міндетті әлеуметтік медициналық сақтандыру жарналары мен зейнетақы жарналары сияқты Өңірлік орталық жүргізетін жалақылар мен төлемдерге қатысты салықтар мен өзге де міндетті аударымдарды төлеуден босатылуына байланысты жергілікті бюджетке түсетін түсімдердің қысқаруына әкеп соғады (есеп айырысулар қоса беріледі). ХВҚ-ның Өңірлік орталық қызметкерлерін зейнетақымен қамсыздандыру және медициналық сақтандыру бойынша өз жоспары бар. Осы зейнетақы жоспарында Өңірлік орталықпен еңбек шарты бұзылған жағдайда біржолғы зейнетақы төлемін жүзеге асыру көзделген (еңбек қызметінің соңғы жылындағы жылдық жалақының 10% - ы ХВҚ-дағы кәсіптік қызметтің жылдары және толық айлар санына көбейтілген).
[bookmark: _GoBack]Жергілікті бюджетке түсетін түсімдерді қысқарту мәселесі Алматы қаласының әкімшілігімен келісілді (2024 жылғы 18 наурыздағы № 2-52/9966СЛ хат, қоса берілген), сондай-ақ 2024 жылғы 18 маусымда өткен Республикалық бюджет комиссиясының кезекті отырысына шығарылды (РБК отырысының № 12 хаттамасы, № 2.1.7 қосымша, қоса берілген).
Жоғарыда айтылғандардың негізінде Қазақстан Республикасының Үкіметі «Қазақстан Республикасы мен Халықаралық Валюта Қоры арасындағы Кавказ, Орталық Азия және Моңғолия үшін әлеуетті дамытудың өңірлік орталығына қатысты өзара түсіністік жөніндегі меморандумды ратификациялау туралы» Қазақстан Республикасы Заңының жобасын Қазақстан Республикасы Парламенті Мәжілісінің қарауына енгізеді.

